भारत सरकार
रेल मंत्रालय
राज्य सभा
14.12.2018 के 
अतारांकित प्रश्न सं. 612 का उत्तर
लोको पायलटों को प्रौद्योगिकीय सहायता
612.
श्री मोहम्‍मद अली खान:


क्या रेल मंत्री यह बताने की कृपा करेंगे कि:

(1) क्‍या यह सच है कि खतरे की स्थिति में सिग्‍नल पार करने से बचने के लिए लोको पायलटों के लिए कोई प्रौद्योगिकीय सहायता उपलब्‍ध नहीं है, यदि हां, तो तत्‍संबंधी ब्‍यौरा क्‍या है;

(2) क्‍या सरकार ने लोको-पायलटों के लिए प्रौद्योगिकीय सहायता देने के प्रयोजन से ‘ऑटोमेटिक ट्रेन प्रोटेक्‍शन सिग्‍नैलिंग सिस्‍टम’ की योजना बनाई है; और
(3) यदि हां, तो क्‍या उपर्युक्‍त योजना बरकरार है, इस योजना पर अनुमानत: कितना व्‍यय होगा तथा इस प्रणाली को कब तक इस्‍तेमाल में लाया जाएगा?

उत्तर
संचार मंत्रालय में राज्‍य मंत्री (स्‍वतंत्र प्रभार) एवं
रेल मंत्रालय में राज्य मंत्री (श्री मनोज सिन्‍हा)

(क):  जी नहीं, कोहरा प्रभावित क्षेत्रों में कोहरे के मौसम के दौरान खतरे के सिगनल को पार करने से बचने के लिए लोको पायलटों (एलपी) को निम्नलिखित प्रौद्योगिकी सहायता मुहैया कराई गई है:-
(i) मस्तुल पर रेट्रो-रिफलेक्टिव सिगमा (Σ) बोर्ड मुहैया कराए जा रहे हैं जो क्रू को आगे सिगनल के बारे में चेतावनी देने के लिए विद्युतीकृत क्षेत्र में सिगनल से पहले दो ओएचई मस्तूलों पर स्थापित होते हैं।
(ii) कोहरा प्रभवित क्षेत्रों में लोको पायलटों को ग्लोबल पोजिसनिंग सिस्टम (जीपीएस) आधारित ‘फॉग पास डिवाईस’ (एफपीडी) मुहैया कराया जा रहा है जो लोको पायलटों को सिगनल, समपारों आदि जैसे समीप आने वाले लैंडमार्कों की वास्तविक दूरी मालूम करने में सक्षम बनाता है।
पूर्व मध्य रेलवे, उत्तर रेलवे, उत्तर मध्य रेलवे, पूर्वोतर रेलवे, पूर्वोत्तर सीमा रेलवे और उत्तर पश्चिम रेलवे, जो सर्वाधिक कोहरा प्रभावित रेलें हैं, पर 6940 अदद फॉग पास डिवाइस उपयोग में लाए जा रहे हैं। पिंक बुक, 2018-19 के तहत स्वीकृति में से अगस्त में 6000 इकाइयों की खरीद आदेश भी जारी किए गए हैं।
(ख) तथा (ग): यूरोपियन प्रौद्योगिकी इटीसीएस लेवल-1 पर आधारित गाड़ी सुरक्षा और चेतावनी प्रणाली(टीपीडब्लूएस), खतरे के सिगनल को पार करने की मानवीय भूल के कारण या ओवर स्पीडिंग के कारण सिगनल पार करने के कारण गाड़ी दुर्घटना/टक्कर से बचने के लिए प्रमाणित स्वचालित रेलगाड़ी सुरक्षा(एटीपी) प्रणाली निम्नलिखित स्थानों पर मुहैया कराई गई है।
i)
कोलकाता मेट्रो का दम दम –कवि सुभाष सेक्शन(25 आरकेएम)
ii)
दक्षिण रेलवे का चेन्नई-गुमिडीपुण्डी उपनगरीय सेक्शन(50 आरकेएम), दक्षिण रेलवे का बेसिन ब्रिज-अराकोणम सेक्शन(67 आरकेएम).
iii)
उत्तर/उत्तर मध्य रेलवे का हजरत निजामुद्दीन-आगरा सेक्शन(200 आरकेएम)
पूरे भारतीय रेलवे नेटवर्क पर यूरोपियन गाड़ी नियंत्रण प्रणाली(ईटीसीएस) लेवल-2 प्रणाली पर आधारित स्वचालित गाड़ी सुरक्षा (एटीपी) प्रणाली मुहैया कराने का विनिश्चय किया गया है. तदनुसार, “भारतीय रेल पर सिगनलिंग प्रणाली के आधुनिकीकरण” के भाग के रुप में स्वचालित गाड़ी सुरक्षा प्रणाली के प्रावधान के कार्य को 77,912 करोड़ रु की लागत से निर्माण कार्यक्रम 2018-19 में शामिल कर लिया गया है जो इस शर्त पर होगा कि इस परियोजना पर व्यय उचित प्रक्रिया/आवश्यक अनुमोदनों का पालन करने और स्वीकृतियां प्राप्‍त होने के बाद ही किया जाएगा.
बहरहाल, बड़े पैमाने पर लागू करने से पहले इटीसीएस लेवल-2 का वृहत ट्रायल करने का विनिश्चय किया गया है. तदनुसार, अनुपूरक निर्माण कार्यक्रम 208-19 में 4 कार्यों को शामिल किया गया है.
*****
